Gjyqgtarja e Apelit Shkodér, Lindita
Hoxha pérballet me probleme pér
pasuriné

Komisioni i Pavarur i Kualifikimit ka konstatuar probleme me pasuriné e subjektit
dhe dy raste t&¢ mundshme konflikti interesi.

Gjyqtarja Lindita Hoxha duke dalé nga seanca e KPK | Foto : E. Hoxhaj

Gjyqgtarja e Gjykatés sé Apelit Shkodér, Lindita Hoxha u pérball t& hénén me
Komisionin e Pavarur té Kualifikimit, KPK kur gjaté seancés dégjimore u evidentuan
gjetjet pér té tri kriteret e vlerésimit, até té pasurisé, té pastértisé sé figurés dhe
profesionalizmit. Trupi gjykues gé po kryen procesin e rivlerésimit kalimtar pér
gjyqtaren Hoxha pérbéhet nga Etleda Ciftja kryesuese, Valbona Sanxhaktari relatore
dhe Xhensila Pine anétare. Né& cilésiné e vézhguesit ndérkombétar ishte e
pranishme Elka Ermenkova.

Sanxhaktari deklaroi gjaté se seancés dégjimore se subjekti kishte béré deklarime té
pasakta té pasurive dhe burimeve té krijimit.

Gjithashtu u evidentua mungesé dokumentacioni pér té provuar njé pjesé té té
ardhurave dhe burimin e dy huave.

Né seancé u identifikuan edhe dy raste kur subjekti kishte shqyrtuar ¢éshtje ku palé
ndérgjygjése kishte gené njé shogéri ku punonte bashkéshorti, duke ngritur
shgetésime pér konflikt t&¢ mundshém interesi.

Gjygtarja Lindita Hoxha tha se me shpjegimet e saj u kishte dhéné pérgjigje té gjithé
problemeve té ngritura nga Komisioni.

Lindita Hoxha ka njé karrieré 27-vjecare né sistemin e drejtésisé. Prej vitit 2003 ajo
ka shérbyer si gjyqgtare né Gjykatén e Apelit Shkodér. Né vitin e 2019, Hoxha ishte
njé nga 5 gjyqtarét e Apelit gé shqyrtuan ¢éshtjen e uljes sé masés sé dénimit ndaj
Dritan Dajtit — njé gangster famékeq i dénuar pér vrasjen e 4 policéve té shpallur
déshmoré té atdheut. Hoxha sé bashku me ish-kreun e Apelit Shkodér, Fuat Vjerdha
ishin kundér uljes sé dénimit té Dajtit, nga dénim té pérjetshém né 25 vjet hegje lirie.

Problemet pér pasuriné

Relatorja Valbona Sanxhaktari deklaroi se sipas raportit té Inspektoriati i Larté i
Deklarimit t& Pasurisé dhe Konfliktit t& Interesave, ILDKPKI, gjyqgtarja Hoxha ka kryer
deklarim té pasakté, ka mungesé té dokumentacionit ligjor pér té ardhurat e
bashkéshortit, por se ka pasur burime té mjaftueshme pér krijimin e pasurisé€, nuk ka
kryer deklarim té rremé dhe se nuk gjendet né kushtet e konfliktit té interesit.

Sanxhaktari evidentoi disa probleme té identifikuara nga Komisioni lidhur me
pasurité gé disponon familja e gjyqtares Hoxha, kryesisht pér mungesé té
dokumentacionit pér té provuar té ardhurat, shpenzimet e burimet e huave, si dhe
mosdeklarime.

Pér njé apartament me sipérfage 92. m2 té bleré né Shkodér né korrik té vitit 2006
pér vlerén 2 milioné leké, Komisioni ngre dyshime se kjo pasuri mund té jeté
disponuar prej vitit 2003, pasi ka pasur kontraté té lidhjes sé energjisé.

Sanxhaktari tha se ¢gmimi 2 milioné leké gé ka shérbyer pér blerjen e kétij
apartamenti duket mé i ulét se i zonés ku gjendet dhe se subjekti nuk ka deklaruar
njé hua né vlerén 1 milion leké nga shtetasi H.S. Né seancé u evidentua edhe
mosdeklarimi i pakésimit té gjendjes cash né vitin 2006, kur éshté kryer blerja e
apartamentit.

Sipas Komisionit, duket se Hoxha ka gené né pamundési pér investimin e kryer si
dhe nuk ka arritur t¢ mundésojé dokumentimin e té ardhurave té huadhénésit.

Relatorja Sanxhaktari renditi disa konstatime pér njé objekt t& ndértuar pa leje nga
bashkéshorti i subjektit. Sipas saj, gjygtarja Hoxha nuk ka arritur gé deri tanimé té
provojé pronésiné e truallit ku éshté ndértuar njé objekt informal né fshatin Shtoj i
Vjetér né Shkodér. Gjithashtu u evidentua pamundésia pér té provuar vitin e
ndértimit té kétij objekti né proces legalizimi, si dhe investimi i kryer pér arredimin e
katit té& dyté gé sipas Komisionit duket se pérdoret si restorant.

“Nuk ka asnjé dokument pér vlerén e investimeve dhe nése né shumén e deklaruar
1.4 milion leké pérfshihet ose jo arredimi i kryer,” pohoi Sanxhaktari.

Né seancé u evidentua se bashkéshorti i gjygtares Hoxha éshté administrator i
shogérisé “Agro Zoo Tek”, aktiviteti i t€ ciles éshté mbaréshtimi i shpendéve dhe
ushtrohet né objektin informal dhe né njé sipérfage toke bujgésore né fshatin Shtoj.
Sipas Sanxhaktarit, bashkéshorti ka pérfituar me trashégimi pjesén e tij nga toka
bujgésore té pérfituar nga familja e origjinés prej ligjit “Pér Tokén”.



“Subjekti nuk e ka deklaruar pérdorimin e objektit si restorant”, tha relatorja.

Gjyqgtarja Lindita Hoxha nuk preferoi té jepte shpjegime té hollésishme gjaté seancés
dégjimore lidhur me konstatimet e Komisionit.

‘I mbetem ¢do pike té sqaruar né parashtrimet me shkrim. Mendoj se problemeve té
evidentuara u kam dhéné pérgjigje. Jam dakord me gjithé procesin”, tha ajo.

“‘Kam punuar pér 27 vite me ndershméri e shumé sakrifica. Ka gené shumé e
véshtiré té ruash emrin e miré pér 27 vite dhe tu bésh ballé presioneve”, shtoi ajo
mes lotésh, duke béré gé Komisioni té ndérpriste seancés pér pak minuta.

Né vijim, Hoxha pohoi se vlera e ndértimit informal &shté 1.4 milion leké. Ajo
shpjegoi se arredimi nuk pérfshihet né kété vleré dhe se plotésimi i pajisjeve éshté
kryer pjesé-pjesé né kohé. Hoxha tha se aktualisht vazhdon vetém aktiviteti i
mbaréshtimit té& shpendéve, por jo ai i restorantit.

Kryesuesja Etleda Ciftja e pyeti gjyqgtaren Hoxha se kur ishte pérfunduar ndértimi i
objektit informal né fshatin Shtoj dhe se sa ishte sipérfagja totale e shfrytézuar.

Gjygtarja Hoxha shpjegoi se bashkéshorti merrej vetém me mbaréshtimin e
shpendéve dhe shitjen e tyre.

Sipas saj, sipérfagja e terrenit ku mbaréshtohen shpendét éshté rreth 1000 m2,
kurse ajo e objektit rreth 100 m2. Hoxha tha se mobilimi i katit té& dyté me pajisjet,
tavolinat dhe frigoriferét ishte kryer pas ndértimit té objektit. Ajo shtoi se investimi
rreth 300 mijé leké i kryer né arredimin e katit té dyté té objektit nuk ishte kryer
njéherazi dhe prandaj nuk ishte kryer deklarimi.

E pyetur nga vézhguesja ndérkombétare Elka Ermenkova lidhur me pronésiné e
truallit ku éshté ndértuar objekti informal, gjyqtarja shpjegoi se i pérkiste njé té aférmi
té bashkéshortit.

Né interesim té Ermenkovas, subjekti sqaroi se bashkéshorti ishte lindur dhe rritur né
até fshat dhe se kishte krijuar aktivitetin pér rritien e shpendéve pasi e kishte edhe
pasion. Lidhur me shfrytézimin e katit té dyté, ajo shpjegoi se mé paré éshté
pérdorur si lokal ku banorét e pakté té fshatit Shtoj shkonin pér té piré ndonjé kafe,
por se aktualisht nuk kishte personel dhe se nuk ishte funksional.

Sipas KPK-sé Hoxha ka rezultuar me pamundési financiare né shumén 313 mijé
leké pér pagesén e késtit t& dyté pér njé apartament me sipérfage 56.5 m2 té bleré
né vitin 2016 né Shéngjin té Lezhés né vierén 35 mijé e 400 euro.

Pér njé apartament tjetér gé bashkéshorti e ka bleré para martese, né vitin 2001, né
shumén 500 mijé leké&, KPK konstaton pamundési pér té provuar té ardhurat e
pérfituara prej tij. Sipas relatores, Komisioni ka né vémendje faktin se kjo pasuri
éshté krijuar para martesés.

Sanxhaktari tha se gjyqgtarja Hoxha nuk ka deklaruar né vitin 2005 blerjen e njé
autoveture tip Benz né vlerén 250 mijé leké. Pér njé tjetér automjet tip Benz té bleré
né vitin 2010 né shumén 5000 euro, Komisioni identifikon mospérputhje pér burimin
e krijimit, pasi ndryshe nga deklarata periodike ku jané shé&nuar kursimet familjare si
burim, né até veting éshté pasqgyruar edhe njé hua. Relatorja Sanxhaktari sqaroi se
Hoxha nuk kishte arritur t& provonte té ardhurat e huadhénésit.



Gjaté fjalés sé saj, gjygtarja Hoxha deklaroi se huadhénésit kané patur burimet e
mjaftueshme financiare pér vlerat e huave.

Konflikti interesit

Komisioni evidentoi dyshime pér konflikt interesi né dy ¢éshtje té shqyrtuara nga
gjyqtarja Hoxha, ku palé kishte gené shoqéria INSIG, ku rezultonte gé bashkéshorti i
saj té ishte i punésuar. “Né vlerésim t& Komisionit, subjekti i rivlerésimit duhej té
kishte dhéné doréheqgjen nga kéto géshtje”, pohoi Sanxhaktari.

Nga hetimi administrativ ka rezultuar se bashkéshorti i gjygtares Hoxha ka patur
marrédhénie giraje me shtetasin Gj.P. pér njé objekt qé i éshté dhéné me gira
shogérisé INSIG. Sipas Shanxhaktarit, bashkéshorti i subjektit ka pérfituar té ardhura
nga giraja né periudhén 2013-2014 dhe se deklarimet e gjyqtares Hoxha nuk
pérputhen me té dhénat dokumentacioneve té administruara.

“‘Bashkéshorti ka marré té ardhura té vazhdueshme nga qiraja, ndérkohé gé subjekti
deklaron se ato vlera nuk jané té ardhura té pérfituara prej bashkéshortit té saj”,
pohoi Sanxhaktari.

E pyetur nga kryesuesja, Etleda Ciftja, lidhur me dijeniné e saj pér marrédhénien e
biznesit té bashkéshortit me INSIG, Hoxha shpjegoi se né vitin 2008 nuk e dinte njé
gjeé teé tille. “Fillimisht bashkéshorti ka punuar me Intersig. Né até periudhé kur ka
kaluar tek INSIG mé éshté sémurur réndé babai dhe nuk kam gené né dijeni”,
shpjegoi Hoxha.

Mé tej ajo tha se Gj.P. kishte disa dygane té cilat i jepte me gira dhe se bashkéshorti
i saj ka gené mé shumé si ndérmjetés mes qgiradhénésit dhe shogérité Interesig e
INSIG. “Nuk ka hyré asnjé leké pér llogari té familjes toné. Vlerat e girasé nuk kané
gené té ardhurat tona gé t'i deklaroja”, pohoi gjyqtarja Hoxha.

Nga analiza financiare pér periudhén 2003-2016 ka rezultuar njé balancé negative
né vierén 548 mijé leké. Sipas relatores, kjo analizé éshté e bazuar né deklarimet e
subjektit dhe se, ende nuk reflekton géndrimin e Komisionit.

Sanxhaktari tha se gjygtarja Lindita Hoxha, né pérgjithési vlerésohet e afté pér
aspektin profesional, por shtoi se ajo i shfag njohurité né ményré té diferencuar.
Gjithashtu, nga hetimi administrativ ka rezultuar se Hoxha ka aplikuar zgjidhje té
ndryshme pér ¢éshtje té ngjashme né vendimmarrjet e saj.

Né seancé u bé me dije se, me propozim té Ministrit té& Drejtésisé, ish-Késhilli i Larté
i Drejtésisé, KLD ka miratuar masén disiplinore “vérejtje” pér gjyqtaren Hoxha pér
shkak té vonesave né dy céshtje gé kishin té bénin me caktimin e masave té
sigurisé. Sipas Komisionit, ankimi i subjektit &shté rrézuar nga Apeli Administrativ
dhe vendimin e késaj té fundit Gjykata e Larté e ka Iéné né fuqi.

Ish-KLD ka arkivuar 8 ankesa té kryera ndaj gjyqtares Hoxha pér periudhén 2013-
2016, pasi nuk jané konstatuar probleme. Gjithashtu né seancé u relatua se nuk jané
evidentuar probleme edhe né 10 denoncimet e kryera né KPK dhe 5 denoncimet e
kryera prané ONM.

Drejtoria e Sigurimit té Informacionit té Klasifikuar, DSIK dhe Komisioni nuk kané
gjetur probleme pér pastértiné e figurés sé gjyqtares Lindita Hoxha.

Né fund té seancés dégjimore, gjyqtarja e Apelit Shkodér, Lindita Hoxha u shpreh se
i plotésonte kérkesat e té tri kritereve té rivlerésimit dhe kérkoi konfirmimin né detyré.



KPK do té shpallé vendimin mé daté 6 korrik, ora 13:15.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né
Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢éshtjet e aktualitetit dhe té drejtésisé.

